
 Kommunestyret  
 
 
 
BUDSJETT 2016 OG ØKONOMIPLAN 2016-2019. 3. HANDSAMING     
 
 
Tilråding: 
 

1. Kommunestyret vedtek følgjande strategi: 

Herøy kommunestyre ser folketalsvekst og positivt omdøme som dei to mest 
sentrale indikatorane for positiv utvikling. Kommunestyret vedtek følgjande 
strategi for dei 4 programområda i økonomiplanperioden: 
 

Organisasjon  
- utvikle gode leiarar på alle nivå gjennom systematisk leiarutvikling 
- utvikle kompetansen til dei tilsette med bakgrunn i organisasjonen sitt 
  behov 
 

Tenester 
- Tilpasse tenestenivået og folk sine forventingar til det kommunen kan 
  levere innanfor tilgjengelege ressursar 
- Leggje vekt på kvalitet og kompetanse på dei tenestene kommunen 
  leverer 
- Utføre god sakshandsaming i samsvar med forvaltningslova. 
 
Lokalsamfunn 
- Leggje til rette for byutvikling, bustadbygging og næringsutvikling. 
- Satse på kultur og oppleving 
- Omdømebygging 
 
Økonomi 
- Streng prioritering i drifta 
- Satse på tiltak som frigjev ressursar 
- Byggje opp bufferfond på sikt 

- Ta ut synergiar gjennom samarbeid 
 

2. Rammene til dei ulike avdelingane blir slik i 2016 (runda av til næraste kr 5.000,-). 

Område Brutto Brutto Netto Netto  

  Utgift 2016 Inntekt 2016 Utgift 2016 
budsjett 

2015 

Pol. Leiing 3.890 45 3.845 4.030 
Adm leiing 3.850 420 3.430 4.120 
Servicetorget 4.255 835 3.420 3.320 
Dokumentsenter og pol. Sekr. 2.265 155 2.110 2.210 
Økonomiavd 6.055 485 5.570 5.650 
Pers og org. avd 9.555 2.100 7.455 8.060 
IKT 6.685 645 6.040 5.200 
Overføringar til andre 13.370 1.340 12.030 8.980 
Barnehageavdelinga 70.120 4.020 66.100 64.230 
Skuleavdelinga 129.305 19.190 110.115 108.810 
Barn, familie og helse 50.210 10.620 39.590 38.195 
Pleie og omsorgsavd. 128.440 20.930 107.510 105.650 
Bu- og habilitering 51.780 12.725 39.055 37.870 
Sosial og flyktning 20.105 10.990 9.115 9.595 
Kulturavdelinga 18.405 9.510 8.890 8.520 
Utviklingsavdelinga 9.030 3.240 5.790 5.790 
Anlegg og driftsavd. 40.715 24.310 16.405 15.960 
Eigedomsavdelinga 34.115 14.885 19.230 17.275 

Samhandlingsreforma 890 890 0 0 

   
3. Herøy kommune vedtek den gjeldande maksimalsatsen for inntektsskatteøre 
      for år 2016. 
 
4.   Kommunale avgifter, betalingssatsar, husleiger og eigendelar vert prisjustert 

Om ikkje anna vert bestemt særskilt. 
 
5.   Det vert vedteke slike endringar i betalingssatsane: 

a. Barnehagesatsane følgjer den statlege maksimalprisordninga i 2016. 
Kr 2.580,- for heil plass + matpengar kr 300,-. 

b. Husleiga for kommunale utleigebustadar vert regulert årleg etter kontraktsdato 
dersom endringa i konsumprisindeksen for same periode er positiv. Ved inngåing av 
ny husleigekontrakt vert veiledande husleige for leigeobjektet vurdert opp mot og 
eventuelt regulert til same nivå som for tilsvarande kommunale leigeobjekt. Dersom 
husleigesatsen for eit eller fleire kontraktsforhold avvik frå gjengs leige, kan forvaltar 
regulere husleiga til gjengs nivå i tråd med krava i husleigelova.  

c. Vaksinasjon kr 350,- pr konsultasjon + dekning av vaksinekostnader. 
d. Abonnementsordninga for heimetenestene vert slik: 

(Pr. 1.5.15 er 1 G kr. 90.068,- 

 Timepris:  kr 350,-  (kr 250,- i 2015 – under 2 G har ein timepris på 186,-) 

 2-3 G – Kr 1.400,- per mnd       (kr 1.000,-) 

 3-4 G – Kr 1.750,- per mnd       (kr 1.300,-) 

 4-5 G – kr 2.100,- per mnd        (kr 1.600,-) 

 Over 5 G – kr 2.450,- per mnd  (kr 1.900,-) 

e) Leige tryggleiksalarmar kr 300,- per månad (uendra). 

f) Korttidsopphald institusjon kr 147,- pr døgn (kr 142,-) 
    Kommunen vil automatisk oppjustere sine satsar     i tråd med sentrale justeringar. 

g) Dagplass ved institusjon kr 77,- pr dag (kr 74,-).  
     Kommunen vil automatisk oppjustere sine satsar     i tråd med sentale justeringar.  

h) Sal av middag ved institusjonane kr 80,- pr middag (uendra) 
i) Utkøyring og sal av middag frå institusjonane kr 100,- pr middag (uendra) 
j) Kurdøgnprisen for opphald i institusjonane (sjukeheimane) vert sett til   

     kr 1.900,-  (kr 1.853,- per døgn i 2015).  Prisen må bereknast eksagt når budsjettet til  
            PO er vedteke  –  når tilrådinga til kommunestyret er kjent).     

k) Eigenbetaling for elevplass i Kulturskulen blir kr 3.300,- (kr 3.000,-) gjeldande frå 
01.08.2016 

l) Betaling for sal av dirigenttimar til kor for vaksne, kr 300,- per time (kr 200,-), 
gjeldande frå 01.08.2016 

m) Betaling for sal av dirigenttimar til korps for vaksne, kr 250,- per time (kr 200,-), 
gjeldande frå 01.08.2016 

n) Betaling for andre tenester i kulturskulen, opp 5% gjeldande frå 1. august 2016 
o) Eigenbetaling for SFO-plass.  Gruppe 1 Full plass kr 2.430,- (kr 2.315,-).  Tilsvarande 

auke på 5% også for gruppe 2 og 3 samt ferie SFO.  Alt gjeldande frå 01.08.2016  
p) Tilknytningsavgift for kloakk, kloakkgebyr, feieavgift, renovasjonsavgift, avgift for 

tvungen slamtømming og gebyrsatsane for byggesakshandsaming, oppmåling, 
planarbeid etc vert fastsett for 2016 gjennom eigne vedtak i kommunestyret. 

q) Andre avgifter, betalingssatsar etc som ikkje er nevnt over aukar med 3,0% 
 

6. Investeringsprosjekt som det er løyvd budsjettmidlar til i 2015, men som ikkje er 
avslutta vil  
automatisk få overført unytta ramme til 2016. 

 
7. Budsjettet for 2016 fører til slike nye faste stillingsheimlar: 

a. 0,20 årsverk Barnehageavdelinga. 
 

8. Det vert lagt fram særskilde saker for handsaming av avtalevilkår og økonomisk 
deltaking når søknad ligg føre når det gjeld saker knytt til planlegging og 
utbygging i samband med næringsutvikling og infrastrukturanlegg. 

 
9. Kommunestyret ber om at stillingar vert haldne vakante så lenge det er forsvarleg. 

Kommunestyret ber vidare om at rådmannen i samarbeid med administrasjonen og 
dei tillitsvalde legg fram ein plan for reduksjon av lønsutgiftene/nedbemanning innan 
01.03.2016. 

 
10. Kommunestyret legg til grunn at det vert gjennomført organisatoriske endringar med 

verknad frå 01.01.2017 slik at det vert lagt betre til rette for å nytte ressursane på 
tvers i organisasjonen. For å styrke organisasjonen si evne til å gjere dei nødvendige 
omstillingane, vert  leiarutviklingsprogrammet vidareført. Kommunestyret vil også 
gjennomføre Kommunekompasset. Det vert søkt KS om OU-midlar til dekning av 
kostnadane. 
 

11. Alle investeringsprosjekt, også dei som er omfatta av kloakkrammeplanen, skal så 
snart dei er ferdige leggast fram for kommunestyret for endeleg godkjenning 
(økonomisk avslutning). 

 
12. Budsjettrapportering og rapportering etter måltal skal skje kvart tertial 30.04  

og 31.08. 
 

13. Kommunestyret vedtek eit låneopptak på NOK  63,1  mill for 2016. Ordførar  
og/eller rådmann får fullmakt til å ta opp og godkjenne lånevilkåra innanfor  
oppgitt låneramme i budsjettet. 

14. Kommunestyret vedtek låneporteføljen til Herøy  kommune, og alle lån i porteføljen 

kan vere aktuelle for refinansieringar i budsjettåret 2016. Rådmannen står fritt til å 

betale budsjetterte avdrag på dei lån han finn føremålstenleg, uavhengig av 

opprinneleg vedtak. 

 
15. Rådmannen får fullmakt til å utføre budsjettendringar for det som vedkjem refusjon 

sjukeløn opp mot vikarutgifter, samt endringar knytt til mva kompensasjonen. 

16. Kommunestyret vedtek budsjettet for 2016 og økonomiplanen for perioden 2016-
2019 på grunnlag av dei rammer og føresetnader som er fastsett i denne planen. 

 

 
 

 
 
Særutskrift: 
 

- Fylkesmannen i Møre og Romsdal 
- Vest Kontroll AS 
- Søre Sunnmøre Kommunerevisjon 
- Avdelingane, her 
- Kyrkjeleg Fellesråd 

Vedlegg:   

 Forslag til nye tiltak investering 2016-2019 

 Forslag til nye tiltak drift 

 Budsjettkommentarar 

 Kostratal 2014 

 Skjematiske oppsett av rådmannens budsjett og økonomiplan 2016 og 2016-
2019. 

         
                                     
 
Saksopplysningar: 
 

1. Innleiing: 
 
I statsbudsjettet (Prop. 1 S) legg regjeringa opp til ein realvekst i kommunesektoren sine 
samla inntekter   på 7,3 mrd kroner i 2016 (1,7%).  Av denne veksten er 4,7 mrd kr frie 
inntekter (1,4%).  Veksten er berekna ut i frå inntektsnivået i 2015 slik det vart skissert etter 
stortinget si handsaming av Revidert nasjonalbudsjett 2015.  Inntektsveksten skal legge til 
rette for at kommunane og fylkeskommunane skal tilby fleire og betre tenester. 

Veksten i frie inntekter omfattar blant anna 0,4 milliardar kroner til satsing på rusomsorg, 0,2 
milliarder kroner til helsestasjonar og skulehelsetenesta, 0,4 milliardar kroner til eit meir 
fleksibelt barnehageopptak og 0,2 milliard kroner til fornying og opprusting av fylkesvegane. 

Innanfor veksten i kommunesektorens samla inntekter foreslår regjeringa blant anna auka 
løyvingar til følgjande føremål:  

 Ein ekstra time naturfag i grunnskulen  

 Auka lærlingtilskott  

 Likeverdig handsaming av kommunale og private barnehagar.  

 1 200 nye dagaktivitetsplassar for heimebuande med demens  

 Investeringstilskott til 2 500 heildøgns omsorgsplassar  

 Ny investeringsramme på 3 milliarder kroner innafor rentekompensasjonsordning for 
fylkesvegar 

 
I regjeringa sin tiltakspakke for auka sysselsetjing foreslår ein eit engongstilskott på 500 
millioner kroner til vedlikehald og rehabilitering av skular og omsorgsbygg i kommunane. 
Midla kjem i tillegg til veksten i kommunesektoren sine inntekter. 
 

2. Økonomi 
 
Dei ”frie inntektene” til Herøy kommune er i hovudsak samansett av utbyttet frå Tussa, 
finansavkastning, skatt og rammetilskott. Utbytte frå Tussa har vore lågt over fleire år, men 
det er grunn til å tru at ein får ein liten vekst i 2016.  Både Volda og Ørsta kommunar har 
innført eigedomsskatt, som vil ta godt føre seg i selskapets kapitalstruktur. Det statlege 
inntektssystemet gjev ikkje rom for lokalsamfunnssatsing. Dette må kommunen skaffe seg 
gjennom andre inntektskjelder eller frigjering av ressursar. 

2.1 Det økonomiske handlingsrommet i økonomiplanperioden 

Det er nivået på kommunen sine inntekter som avgjer kva utgifter kommunen kan ha. I 
tillegg må ein ta omsyn til netto finanskostnadar. Når ein har fastsett desse postane ser ein 
kva ein kan fordele ut som driftsmidlar til avdelingane, kor mykje vi må saldere utgiftssida 
med for å balansere utgifter og inntekter, og kor mykje vi må saldere for eventuelt finne rom 
for nye tiltak i budsjett og økonomiplan.  

Herøy går mot eit rekneskapsmessig meirforbruk i 2015.  Det er fleire grunnar til dette. Vi 
kan kort nemne skatt/ramme, finans og det faktum at det vart lagt inn ei generell innsparing 

på 8,75 mill ved avgang/vakanse i administrative stillingar.  Sjølv om ein del faktorar går imot 
oss også i år (fordelingsprosenten blir redusert med 0,58) er det likevel grunn til å tru at vi i 
2015 får ein vekst i dei kommunale skatteinntektene etter 2 år med reduksjonar.   

Herøy kommune har investert store summar dei siste åra i bl.a. omsorgsbustadar, 
uteområder, vegar etc noko som igjen har resultert i høgare finanskostnadar (vesentleg 
avdrag).  Det gjer at kommunen må effektivisere ytterlegare i tida som kjem for å kunne ha 
eit samsvar mellom inntekter og utgifter.  Rådmannen har kontinuerleg fokus på dette og 
organisasjonen har synt evne og vilje til å takle slike utfordringar.   

For 2016 kan ein balansere budsjettet ved å nytte staten sine prognoser på skatt og 
rammetilskott, ved å forutsette at skatteoppkrevjinga ikkje vert statleggjort per 01.06.2016, 
ved å halde vakante stillingar ledige, ved å effektivisere drifta endå eit par hakk og ved å 
vere forsiktige med å godkjenne nye drifts- og investeringstiltak.  Eit budsjett og ein 
økonomiplan skal vere eit styringsverktøy og om det ikkje er reelt vil det heller ikkje vere eit 
styringsverktøy for administrasjon og politikarar.   

Gjennom statens endringar i rekneskapsprinsipp og innføring av stadig nye satsingsområder 
og reformer blir det for mange ukjende faktorar som det er vanskeleg å ta tilstrekkeleg 
omsyn til i budsjetteringsarbeidet.  Ein kan kort nemne barnehagereforma, 
samhandlingsreforma, momskompensasjonen, brukarstyrt personleg assistent og 
pensjonsforskriftene.  Dei siste par åra har i tillegg staten tatt ein sjanse på at kommunane 
sine skatteinntekter skal auke med 4,4% i 2014 og 3,7% i 2015 og 6,85% i 2016.  Dette har 
synt seg å vere ein alt for stor vekst for Herøy kommune sin del, men tala på landsbasis for 
2015 har vore betre enn det staten rekna med i revidert budsjett.   

Vi kan også ta med at alle postar der det økonomiske aspektet er usikkert må kommunane 
stadig bere meir av risikoen.  Eit godt døme her er det øyremerka tilskotet til 
ressurskrevjande brukarar.  Eit anna kan vere mottak av flyktningar. 

I komande økonomiplanperiode må kommunen fortsette å jobbe målretta med bl.a. 
endringar i drifta og endringar i organiseringa av dei kommunale tenestene.  Vidare må ein 
vurdere nøye eventuelle nye investeringar og driftstiltak. Det vil ha alvorlege konsekvensar 
om kommunestyret ikkje ser drifta og utviklinga i eit heilheitleg og langsiktig perspektiv.  
Samtidig må Herøy, som mange andre kommunar, posisjonere seg i høve til 
kommunereforma.  Feilprioriteringar vil binde opp økonomien i lang tid og forsterke ei 
negativ utvikling i kommunen sitt handlingsrom. Stor vekst i kostnadane og lav inntektsvekst 
kan på sikt tvinge fram ei innføring av eigedomsskatt i Herøy kommune.   

Det må frigjerast driftsmidlar til å møte utfordringane. Driftsmidlar kan gjennomførast på fire 
måtar: 
 
1. Prioritere eller ta vekk driftsmidlar.  
2. Redusere kvalitet og omfang av leverte tenestar. 
3. Endre på struktur i tenesteleveransen, dvs. redusere tal stadar ein leverar tenester.  
4. Auke skatteinntektene, ved å legge til rette for nye/fleire innbyggarar, og/eller innføre 

eigedomsskatt.  

Rådmannen ser no at å redusere ytterlegare på tilgjengelege driftsmidlar ikkje har 
tilstrekkeleg effekt på dei økonomiske utfordringane. Ein har også auka gebyr- og 
betalingssatsar opp til eit nivå tilsvarande våre nabokommunar.  Det er såleis lite å hente på 
å auke prisen på varer og tenester ut over det ein legg opp til i budsjett 2016.   Løysingane 
ligg i dei andre verkemidlane. Investeringsbudsjettet bør ha eit perspektiv som anten gir 
grunnlag for endra struktur eller gir stimuli for å skaffe nye/fleire innbyggjarar og kompetanse 
til næringslivet/lokalsamfunnet. Stagnasjon i folkevekst vil gi lågare skatteinntekter og på sikt 
lågare rammeoverføringar. 

 

2.2 Skatt/rammetilskott 

Herøy kommune har i mange år hatt høgare skatteinntekter enn landsgjennomsnittet.  Dei 
siste par åra har inntektene flata ut og endå gått litt tilbake.  2015 såg lenge ut til å bli eit 

brukbart år, men kommunen sin fordelingsprosent (delinga mellom skattekreditorane) vart 
monaleg redusert for 2014, noko som vil gje eit stort negativt utslag i siste kvartal  (redusert 
med 0,58 poeng). 

I statsbudsjettet for 2016 ser staten føre seg ein vekst i skatteinntektene på formidable 
6,95% sett i høve til revidert budsjett.  Herøy kommune har lavare skatteinntekter enn det 
revidert budsjett for 2015 føreset.  Det gjer at vi har redusert utgangspunktet frå ei 
skatteinntekt på 253,2 mill kr til  248,5 mill kr som vi trur blir resultatet i 2015.  Dei auka 
skatteinntektene skal kome som eit resultat av endra skattøre (kommunens del av dei samla 
skatteinntektene).  Denne er foreslått auka frå 11,35% til 11,80%.  Det gjenstår å sjå om 
dette kan gi ønska vekst når ein veit at skatteprosenten skal setjast ned frå 27% til 25%.  

Skatteinntektene i 2016 vil bli usikre.  Dette bl.a. på grunn av den reduserte aktiviteten innan 
olje og oljerelatert verksemd. Ein er difor litt usikker på korleis ein skal budsjettere skatt og 
rammetilskott neste år. 

Vi kan illustrere endringar i skatt/ramme i ein slik tabell. 

Skatt i 2015 Skatt Rammetilskott Sum 

247,5 mill kr 264,5 201,4 465,9 

248,5 mill kr 265,5 200,8 466,3 

249,5 mill kr 266,5 200,2 466,7 

250,0 mill kr 267,5 199,6 467,1 

Statsbudsjettet (253,2) 270,5 197,8 468,3 

(I tabellen over går vi ut frå ein skattevekst på 6,85% slik det står i Grønt Hefte/KS sin 
prognosemodell).   

I tillegg til tala ovanfor har vi plussa på 1,27 mill kr.  Dette er uttrekket som er gjort i 
rammetilskotet pga statleg overtaking av skatteoppkrevjarfunksjonen per 01.06.2016. 

2.3 Aksjeutbytte TUSSA AS 

Vi har i dag 513 aksjar i Tussa AS. I 2015 budsjetterte vi med eit aksjeutbytte på kr 7.100 ,-
per aksje. Resultatet vart eit utbytte på kr 5.500,-. Utbyttet vi har motteke frå Tussa AS har 
variert frå kr 2.100,- per aksje og opp i kr 17.700,- per aksje.  Kva som vil vere rett 
utbyttenivå for 2016 er vanskeleg å vurdere.  Vi veit at konsernet sitt resultat er vil bli betre i 
2015 enn det var i 2014 noko som bør tilseie litt høgare utbytte.  Vi har difor lagt inn kr 
7.100,- per aksje noko som gir oss eit samla utbytte på om lag kr 3.635.000,-.   

2.4 Finans (Lån og innskott) 

På inntektssida har vi tradisjonelt ført renteinntekter frå fondskapital (aksjar og obligasjonar) 
samt rente på ordinære bankinnskot i bank. 

Ubunde kapitalfond er nær brukt opp.  I tillegg veks premieavviket på pensjon (nær 35,0 mill 
kr per 31.12.2014). Alt dette gjer at Herøy kommune sin likviditet vil bli meir pressa 
framover.  Samla finansinntekter har vi budsjettert til om lag 6,78 mill kr. Dette er uendra  
sett i høve til opprinneleg budsjett 2015. Dette gjeld finansavkastning gjennom aktiv 
forvaltning og renter på bankinnskot.  Grunnen til at dette framleis er høgt budsjettert sett i 
høve til rentenivået er at ein framleis har ein del unytta lånemidlar tilgjengeleg og vi har ok 
innskotsvilkår i bank.  Dette kan imidlertid endre seg når noverande bankavtale går ut i mai 
2016. 

Rentesituasjonen er usikker og uoversiktleg. Rentene svingar  frå dag til dag og det er 
vanskeleg å spå kva som vil skje framover. Dersom Noregs Bank aukar styringsrenta vil det 



Side 8 av 21  

 

sjølvsagt bety høgare finansutgifter for Herøy kommune (men også lavare 
pensjonskostnadar). Vi trur at rentene blir lave framover og at dei vil variere forholdsvis lite 
dei neste 2-3 åra. Vi kan få eit problem ved at lån og kreditt ikkje blir så tilgjengeleg som det 
det har vore hittil.   

Total gjeld per 31.08.2015 var om lag 791,3 mill kr eller om lag kr 88.400,- per innbyggar.  I 
desse tala ligg alt av lån kommunen  har per dato – også vidareutlån gjennom Husbanken, 
lån til VAR området og lån som staten betaler rentekompensasjon for. 

For 2016 legg ein opp til rentekostnadar på i overkant av 14,0 mill kr.  Dette er om lag det 
same som ein budsjetterte med for 2015.  Ein har i 2016 budsjettert i samsvar med dei 
renteprognosene ein har fått med vår finansielle rådgjevar, Bergen Capital Management AS.   

1.       kvartal = 1,42 % 
2.       kvartal = 1,38 % 
3.       kvartal = 1,64 % 
4.       kvartal = 1,51 % 

I dag opererer bankane med eit kredittpåslag på mellom 0,4% og 0,6%.  Det gjer at 
utlånsrentene har auka trass i rentereduksjonane frå Norges Bank.  Mange av låna er knytt 
opp mot fast rente og det har vi sjølvsagt også tatt med i berekningane.    

Det ligg føre eit regelverk knytt til minsteinnbetaling av avdrag. Ein legg opp til 
avdragsinnbetalingar i 2016 tilsvarande 22,65 mill kr. det er ein auke i høve til 2015 
budsjettet på 1,75 mill kr.  I tillegg til dette kjem avdrag på vidareutlån/startlån som vert ført i 
investeringsrekneskapen (her inntektsfører ein også innbetalingar av avdrag frå 
lånekundane).   Her kan kostnadane bli høgare, men det er vanskeleg å kome med presise 
berekningar.  Vi har imidlertid hatt ein gjennomgang med revisjonen under 
budsjettprosessen for å kvalitetssikre tala. 

2.5 Løns- og prisvekst 

I budsjettet for 2016  har avdelingane lagt til grunn lønsnivået per august 2015.  Det er ikkje 
korrigert for lokale tillegg gitt hausten 2015.  I tillegg har avdelingane fått auka sine 
lønsbudsjett tilsvarande 2,70 % p.a. av faste løner.  Når det gjeld KLP har ein førebels 
budsjettert med ein kostnad på 21,0 og 21,3 (sjukepleiarar), men det kan vere at også dette 
vert for lite (i tillegg kjem 2% frå arbeidstakarane), for SPK har ein budsjettert med ein 
kostnad på 13,0% og arbeidsgejvaravgifta er budsjettert med 14,1%.  

Dei reelle kostnadane til KLP er nok opp mot 23-25% av samla lønn + arbeidstakars del på 
2%.  Likviditetsmessig vert dette ei stor utfordring,  Rekneskapsmessig skal meirkostnaden 
på totalt om lag 15,0 mill kr førast som premieavvik og utgiftsførast i rekneskapen dei neste 
10 åra. Totale sosiale kostnadar i 2015 er om lag 35% av lønsutgiftene 

 

I Statsbudsjettet har ein rekna med ein auke i Konsumprisindeksen på rundt 2,7% for 2016.  
Vi har lagt oss på same nivå på alle driftskostnadane. 

 

3. BUDSJETT 2016 

3.1 Statsbudsjettet  

Kommuneopplegget 2016  – Prop 1 S. 

Regjeringa si hovudprioritering innanfor Kommunal- og regionaldepartementet sitt 
budsjettområde er: 

 Levande lokaldemokrati 

 Ein enklare kvardag for folk flest 

 Eit sterkare sosialt sikkerheitsnett 
 
I statsbudsjettet er det opplyst at veksten i dei samla inntektene i kommunesektoren er på 
vel 7,3 mrd kr.  Ein stor del av denne auken blir gitt som frie midlar (4,7 mrd kr – av dette 4,2 

mrd kr til kommunane).  Dette utgjer om lag 1,4 % realvekst rekna frå berekna inntektsnivå i 
2015.  Veksten i dei frie inntektene er om lag 1,2 mrd kr høgare enn det ein varsla i 
kommuneproposisjonen for 2015.  Føljande utgiftsvekst må dekkast av dei auka frie 
inntektene: 
 

Realvekst kommunesektoren Kommentar 7,3 mrd (1,7 %) 

Herav vekst frie inntekter   4,7 mrd (1,4 %) 

Andel vekst frie inntekter på primærkommunane   4,2 mrd 

      

Vekst frie inntekter primærkommunane skal dekkje:   4,20 mrd 

-          Andel vekst demografikostnader  1,70 mrd 

-          Pensjonskostn utover deflator Ikkje pålagt 0,90 mrd 

-          Helsestasjon/skulehelseteneste Ikkje pålagt 0,20 mrd 

-          Rus og psykiatri Ikkje pålagt 0,40 mrd 

-          Fleksibelt barnehageopptak   0,40 mrd 

Sum til ”disposisjon”    0,60 mrd 

Som ein då ser av tala er det meste av auken i frie inntekter allereie spist opp og det før ein 
tek omsyn til varsla løns- og prisvekst på 2,7%. 

Nye/endra/avvikla tiltak («øyremerka» midlar/satsingar):  

 Satsing på helsestasjon og skulehelsetenesta 

 Utdanning av deltidsbrannpersonell 

 Ny time i naturfag (5-7 klassa) frå 01.08.2016 

 Likeverdig behandling av kommunale og private barnehagar (100%) 

 Brukarstyrt personleg assistanse 

 Rus 

 Psykiatri 

I tillegg vert innslagspunktet for ressurskrevjande brukarar justert i høve til defaltor og 
innslagspunktet auka med kr 10.000,-. 

Investeringstilskot og rentekompensasjon:  

 Investeringstilskot til sjukeheimsplassar og omsorgsbustader til 2.500 nye einingar – 
totalt 4,1 mrd kr.  

 Tilskott til om lag 1.200 nye dagaktivitetsplassar for heimebuande personar med 
demens – totalt 71,3 mill kr 
 

3.2 Veksten frå 2015-2016 i framskrive budsjett. 

Med dei føresetnadane ein har ved fastsetjing av frie inntekter, netto finansutgifter, 
pensjonsavvik m.m. har Herøy kommune om lag 464,8 mill kr til fordeling på avdelingane for 
2016 samt til dekning av rente- og avdragskostnadar knytt til nye investeringar i budsjett 
2016. Dette er om lag  er det same som det ein hadde disponibelt i 2015 (før 
rammereduksjonar).    

Vi ser at kostnadar knytt til bl.a. avgifter, forsikringar og transport veks meir enn deflatoren.  
Vi ser også at dei tiltaka der vi samarbeider med andre kommuner krev også meir av 
eigarane i form av overføringar.  Dømer på dette er kontrollutval, arbeidsgjevarkontroll, 
overgrepsmottak, nattlegevakt osb osb.  I tillegg aukar også pensjonspremien til KLP meir 
enn lønsveksten, slik at samla lønskostnadar stadig tek ein større del av dei kommunale 
budsjettet. I budsjett 2016 har vi lagt til grunn ein lønsvekst på om lag 2,7% på alle faste 
lønskostnadar. 

 
     

 Konsekvensjust.     

 budsjettforslag  Opprinneleg Differanse Differanse 

Område/avdeling for 2016 budsjett 2015 i kroner i prosent 

     

Politisk leiing 3.845.000  4.030.000 -185.000 -4,59 

Administrativ leiing 3.475.000 4.120.000 -645.000 -15,66 

Servicetorget 3.465.000 3.325.000 140.000 4,21 

Dok. senter og pol. sekr 2.130.000 2.210.000 -80.000 -3,62 

Økonomiavdeling 5.635.000 5.655.000 -20.000 -0,35 

Personal- og org. avd. 7.545.000 8.060.000 -515.000 -6,39 

IKT 6.070.000 5.195.000 875.000 16,84 

Div overføringar 12.025.000 8.975.000 3.050.000 33,98 

     
Barnehageavdelinga 66.180.000 64.230.000 1.950.000 3,04 

Skuleavdelinga 111.480.000 108.810.000 2.670.000 2,45 

     
Barn, familie og helse 40.005.000 38.195.000 1.810.000 4,74 

Pleie- og omsorgsavd. 109.415.000 105.650.000 3.765.000 3,56 

Bu- og habiliteringsavd. 39.640.000 37.865.000 1.775.000 4,69 

Sosial og flyktning (NAV) 9.230.000 9.595.000 -365.000 3,80 

     
Kulturavdelinga 9.005.000 8.520.000 485.000 5,69 

     
Utviklingsavdelinga 6.200.000 5.790.000 410.000 7,08 

Anleggs- og driftsavd. 16.590.000 15.960.000 630.000 3,95 

Eigedomsavdelinga 19.450.000 17.275.000 2.175.000 12,59 

Samhandlingsref. Ø.H. 890.000 0 890.000  

     
Skatt, finans, ramme,     

Pensjonsavvik, avskriv. (464.815.000) (453.465.000) 1.905.000   2,50 

Sum 7.460.000                    -    7.460.000  

 
(Ein gjer merksam på at dette er ei førebels oversikt (før nye tiltak) og det vil kome endringar 
etter kvart.  Dette vil bl.a. gjelde salderingar, inntektsauke, samt kva tiltak formannskapet 
ynskjer å ha med vidare i budsjettprosessen.)  Her har ein også gått for statens prognose 
når det gjeld skatt og ramme for 2016 med utgangspunkt i Herøy kommune sine 
skatteinntekter i 2015 + veksten på 6,85%. Rådmannen sitt forslag til rammer ser de i 
framlegget til tilråding. 
 
Grunnen til endra rammer frå 2015 til 2016 (i tillegg til løns og prisvekst) skuldast bl.a:  
 
Politisk leiing: 
I 2016 er det ikkje val og utgiftene til dette er tatt vekk.  I tillegg er kostnadane til Vest Kontroll flytta til 
område 18.  Det er hovudgrunnen til rammereduksjonen. 
 
Adm leiing 
Reduksjonen kjem bl.a. av at kostnadane til Hopp-Id no er flytta til område 18.  I tillegg vert Bulyst 
prosjektet avslutta per 31.12.2015 og også ordninga med folkehelsearbeidet vert lagt om.  
 
Økonomiavdelinga 
Grunnen til at ramma til økonomiavdelinga er nokolunde uendra er at kostnadane knytt til 
Interkommunal arbeidsgjevarkontroll er flytta til område 18. 
 
Personal- og organisasjonsavdelinga 
Her er stillinga til Hovudverneombodet regulert frå 30% til gjeldande 50%.  Kostnadane til KS (FOU 
og OU) er flytta til område 18. 
 
IKT 
Ramma viser ein betydeleg vekst frå 2015 til 2016.  Grunnane til det er bl.a. service og vedlikehald til 
trådlaus pasientvarsling, lisenskostnadar Microsoft og auka kostnadar til SSIKT (Søre Sunnmøre IKT 
– Hareid) 

Andre overføringar 
Denne viser ein stor vekst, men det skulast at ein har flytta kostnadar frå andre område/avdelingar 
som t.d. KS kontingent, Interkommunal Arbeidsgjevarkontroll, Hopp ID, Vest kontroll IKS 
(kontrollutvalet), Interkommunal Overgrepsmottak, Krisesenter osb.  I tillegg er det lagt inn ein større 
vekst til Kyrkjeleg Fellesråd (og då også andre Trudomssamfunn) pga at dette ikkje vart regulert i 
2015 budsjettet 
 
Helseavdelinga 
Kostnadane til interkommunalt Overgrepsmottak er flytta til område 18. 
 
Eigedomsavdelinga 
Reduksjon av inntekter knytt til utleige er redusert med om lag kr 725.000,- (Fristadbygget og 
bassenget ved Stokksund skule – ikkje leigd av Sunnmørsbadet lenger). 
 
Alle rammekutta som vart lagt inn i 2015 er førebels sett til kr 0,- i oversikta ovanfor.  Det gjer at dei 
fleste avdelingane får ein kostnadadsvekst på mellom kr 50.000,- og kr 500.000,- (totalt kr 2.300.000,-
). Elles finn de meir informasjon i områda/avdelingane sine budsjettkommentarar. 

 

3.3 Føresetnader for 2016 budsjettet 
 
Konsekvens av underdekning i budsjett 2016 
Konsekvensen av å fastsetje eit årsbudsjett utan at alle utgifter er dekka inn på budsjettet i 
alle dei 4 åra i økonomiplanperioden medfører statleg kontroll av kommunestyret sitt 
budsjettvedtak. Herøy kommune vil då bli registrert i kontrollregimet kjent som «Robek-
registeret». I praksis betyr dette at fylkesmannen skal godkjenne fylgjande: 
 

 Vedtak om opptak av lån og finansiell leasing 

 Vedtak om leige av 

o Bygningar 

o Anlegg, og 

o Varige driftsmidlar som kan påføre kommunar utgifter ut over dei fire neste 

budsjettår.  

 
Rådmannen viser til kommunelovens § 60 i si heilheit. 
 
Kommuneloven § 60. Statlig kontroll og godkjenning av økonomiske forpliktelser. 
1. Vedtak om opptak av lån eller vedtak om langsiktig avtale om leie av bygninger, anlegg 
og varige driftsmidler som kan påføre kommunen eller fylkeskommunen utgifter ut over de 
fire neste budsjettår, er ikke gyldig før det er godkjent av departementet, dersom:  

a. kommunestyret eller fylkestinget har vedtatt å fastsette et årsbudsjett uten at alle utgifter 
er dekket inn på budsjettet,  

b. kommunestyret eller fylkestinget har vedtatt å fastsette en økonomiplan uten at alle 
utgifter er dekket inn på økonomiplanen,  

c. kommunestyret eller fylkestinget etter § 48 nr. 4 har vedtatt at et regnskapsmessig 
underskudd skal fordeles ut over det påfølgende budsjettår etter at regnskapet er framlagt, 
eller  

d. kommunen eller fylkeskommunen ikke følger vedtatt plan for dekning av underskudd.  

2. Dersom et av vilkårene i første ledd bokstav a-d er oppfylt, skal departementet føre 
kontroll med lovligheten av kommunestyrets eller fylkestingets budsjettvedtak.  

3. Departementet skal opprette et register over alle kommuner og fylkeskommuner som er 
underlagt godkjenning. Enhver har rett til å gjøre seg kjent med det som er registrert i 
registeret, og få utskrift av dette.  

4. Inntil den enkelte kommune eller fylkeskommune er registrert i registeret, kan 
departementet ikke iverksette godkjenning etter nr. 1. I forhold til rettsregler som lar det 
være avgjørende for tredjepersons rettsstilling om denne kjente til eller ikke kjente til et 

forhold, anses det som er registrert etter denne bestemmelse for å ha kommet til 
tredjepersons kunnskap.  

5. Kommuner og fylkeskommuner som inngår kontrakter som krever godkjenning, må 
orientere sine medkontrahenter om at de er satt under betinget kontroll og godkjenning. 

 
Dersom ei av eigarkommunane i eit interkommunalt selskap er underlagt reglane i 
kommunelovens §60, skal selskapets vedtak om låneopptak, godkjennast av Fylkesmannen.  
 

3.4 Usikre faktorar 

I talgrunnlaget har ein lagt til grunn stabile føresetnader m.o.t. bl.a. lønn og driftskostnadar.  
Ein føreset også at statens rammeføresetnadar er forutsigbare, sjølv om det har synt seg å 
ikkje stemme heilt dei siste åra.   

Usikre faktorar vil m.a. vere: 
 Skatteinntektene og rammetilskotet 
 Overføring av tilskot til private barnehagar  
 Pensjonspremien og pensjonsavviket/amortiseringa av pensjonsavviket 
 Lønsoppgjeret 
 Resultatet i rekneskapen for 2015.  
 Skjør balansesituasjon 

 
Kommunereforma 
Regjeringa ønskjer å flytte makt og ansvar til større og meir robuste kommunar. Målet er eit 
lokaldemokrati som kan ta vare på velferd og sikre verdiskaping og trivsel. Kommunane må 
ha kraft til å møte dei mange utfordringane som ventar. Dette gjeld endring i demografi, nye 
og meir omfattande velferdstenester, sterkare krav til kompetanse, evne til å utvikle gode og 
attraktive lokalsamfunn og utvikle regionar med vekstkraft. 
 
 Stortinget har slutta seg til følgjande overordna mål for kommunereforma:  
 Gode og likeverdige tenester til innbyggjarane  
 Heilskapleg og samordna samfunnsutvikling  
 Bærekraftige og økonomisk robuste kommunar  
 Styrka lokaldemokrati  

 
Milepælar i kommunereformarbeidet 
 
2015  

 Innbyggjarundersøking i oktober (Sunnmøre regionråd) 
 Presentasjon av resultat av innbyggjarundersøking i nov/des 
 Utgreiingar skal vere ferdig innan 31.12.2015  

 
2016 

 Folkevaltopplæring  
 Vurdering av utgreiingar – retningsval innan 31.01. 2016  
 Forhandlingsutval  
 Forhandlingar  
 Gjennomføring av forhandlingar  
 Intensjonsavtalar innan 15.04. 2016  
 Innbyggarhøring, folkerøysting, medverknad, innbyggardialog innan 08.05. 2016  
 Evt. felles mal for vedtak  
 Saksutgreiing  
 Endeleg vedtak innan 30.06. 2016  

 
Herøy kommune har gjennomført naboprat med Ulstein (9.6.2015), Sande (26.6.2015) og 
Hareid (8.9.2015). 

Når dette vert skrive, er det ikkje avklara om Herøy kommune vert ein del av ein endra 
kommunestruktur. Ei endring i kommunestruktur vil kunne få konsekvensar for planlegging 
og prioritering i økonomiplanperioden. 
 

4. ØKONOMIPLAN 2016-2019 
 

4.1 Demografi 
 

Utvikling av folketalet 
Den 01.01. 2015 var folketalet i kommunen på 8934 personar.  
 
Framskriving av folketalet 
SSB presenterte 17.06. 2015 nye befolkningsframskrivingar. Framskrivingane er usikre 
sidan dei er avhengig av fleire faktorar. 
 

Framskrivinga av folketalet i Herøy kommune varierer, alt etter om ein legg til grunn låg elles 
middels nasjonal vekst. Dersom ein legg til grunn låg nasjonal vekst (LLML), vil folketalet gå 
tilbake frå 8934 personar i 2015 til 8844 personar i 2040. 
 

Aukande tal gamle innbyggjarar  

 

Alder/årstal 2015 2020 2030 2040 

80 + 464 470 651 862 

Kjelde: SSB, alt MMMM 
 

Framskriving av folketal viser stabilt/ein svak auke i gruppa over 80 år fram til 2023. Deretter 
har vi ein sterk auke fram til 2040. 
 

Stabil ungdomsgruppe. 
 

Alder/årstal 2015 2020 2030 2040 

0-5 år 608 619 634 605 

6-15 år 1166 1158 1153 1139 

Sum 1774 1777 1787 1744 

Kjelde: SSB, alt MMMM 
 
Ungdomsgruppa 0 – 15 år vil vere relativt stabil dei komande åra. 
 

4.2 Herøy kommune sin visjon, misjon(oppdrag), mål og strategi. 
 

Visjonen 
Herøy – ei båtlengd føre 
 

Misjonen (oppdraget) 
Herøy – ein attraktiv kommune å besøkje, bu og arbeide i. 
 

Overordna mål 

Økonomi 

 
 
 
Når det gjeld finansielle nøkkeltal, vert det vist til vedlegg. 
 

Teneste: 
 

Overordna mål 
 Netto driftsresultat skal samla sett vere 3 % av driftsinntektene.  
 Alle drifts- og investeringstiltak skal som hovudregel ha positiv kost/nytte  

Overordna mål 

 Resultat av brukarundersøking og nasjonale resultatmålingar skal vere over landssnittet. 
 Tenesteyting og sakshandsaming i samsvar med lov- og regelverk 
 Omgjorde vedtak ved klageorganet si klagehandsaming skal vere eit minimum 

Når det gjeld nærare omtale av dei enkelte avdelingane, vert det vist til vedlegg. 
 
Organisasjon 

 
 
 
 
 
 
 
 
 
 

 
 
Lokalsamfunn 
 
 
 
 
 
 
 
 
 
 
 
 
 
Satsingsområda for lokalsamfunnsutviklinga går fram av samfunnsdelen av 
kommuneplanen. 
  
Strategien: 
 
Kommunestyret vedtok følgjande strategi i K-sak 166/14: 
 
Herøy kommunestyre ser folketalsvekst og positivt omdøme som dei to mest sentrale 
indikatorane for positiv utvikling. Kommunestyret vedtek følgjande strategi for dei 4 
programområda i økonomiplanperioden: 
 
Organisasjon/arbeidsmiljø 

- - Utvikle gode leiarar på alle nivå gjennom systematisk leiarutvikling 
- - Utvikle kompetansen til dei tilsette med bakgrunn i organisasjonen sitt behov 

 
Tenester 

- - Tilpasse tenestenivået og folk sine forventingar til det kommunen kan levere innanfor           
-    tilgjengelege ressursar 
- - Leggje vekt på kvalitet og kompetanse på dei tenestene kommunen leverer 
- - Utføre sakshandsaming i samsvar med forvaltningslova 

 

 

Overordna mål  

 Kommunen skal til ei kvar tid vere organisert slik at ein får utnytta dei samla ressursane på 
den mest effektive måten. 

 Alle medarbeidarane skal oppleve Herøy kommune som ein god arbeidsplass der det er lagt 
til rette for trivsel og motivasjon i tråd med arbeidsgjevarpolitikken sine mål. 

 Auka nærver i samsvar med målsettinga i IA-avtalen og totalt på heile kommunen minimum 
92 %.  

 Avgrense tidlegavgang: Flest mogleg og minst 90 % av dei som fyller 62 år skal stå i arbeid 
fram til fylte 65 år. Flest mogleg og minst 50 % av  desse skal stå i arbeid fram til fylte 67 år.    

 Kommunen skal ha god kompetanse på alle nivå.  

Overordna mål 

 Herøy kommune skal vere ein attraktiv kommune å besøkje, bu og arbeide i. 
 Innbyggjarane, frivillige organisasjonar og næringsliv er tilfredse med kommunen si 

rolle som tilretteleggjar for trivsel og utvikling og kommunen si rolle som 
samfunnsbyggjar 

 Herøy kommune skal vere ein trygg kommune for alle som bur og oppheld seg i 
kommunen, og kommunen skal ha god beredskap mot aktuelle kriser og uønska 
hendingar. 

 Samarbeidspartar skal oppleve kommunen som open og aktiv til samarbeid og 
omstilling. 

 Herøy kommune skal ha godt omdøme. 

Lokalsamfunn 
- - Leggje til rette for bustadbygging og næringsutvikling 
- - Satse på kultur og oppleving 
- - Omdømebygging 

 
Økonomi 

- - Streng prioritering i drifta 
- - Satse på tiltak som frigjev ressursar 
- - Byggje opp bufferfond 
- - Ta ut synergiar gjennom samarbeid 

 
Kommentarar til strategien: 
 
Organisasjon/arbeidsmiljø: 
Arbeidet med arbeidsgjevarpolitikken må ha eit langsiktig perspektiv der ein ser 
samanhengen mellom trivsel og motivasjon hos arbeidstakarane og gode og effektive 
tenester. Det er nødvendig å halde fram med utvikling av systemet med leiardialog 
der krav, attendemelding og tilrettelegging er sett i system.  
 
Eit kommunestyre og administrativ leiing som forpliktar seg på verdiane i 
arbeidsgjevarpolitikken og stiller krav om det same hos dei tilsette, er ein føresetnad 
for ein gjennomgåande felles kultur. 
 
Herøy kommune starta leiarutviklingsprogrammet Herøylosen i 2010. Etter eit opphald 
på 3 år, har programmet starta opp igjen med 4 samlingar frå september 2015 til mars 
2016. Programmet har fokus på kva for faktorar som påverkar kvalitet, samarbeid og 
leiarane si evne til å fungere som ei heilskapleg og effektiv eining. 
 
Eg ser det som særs viktig at det vert arbeidd kontinuerleg med leiarutvikling. 
 
Kommunen endra organisasjonsstrukturen i 2002/2003. Det vart då etablert 
servicetorg, stab/støtteavdelingar og tenesteavdelingane vart flata ut. Det var på dette 
tidspunktet nødvendig å bryte opp organisasjonen m.a. for å gje publikum betre 
service, samle stab/støttefunksjonane og for å kome tettare på dei ulike 
tenesteområda. 
 
Tidene endrar seg. I dag er utfordringa at tenestene er for oppsplitta og det er for tette 
skott mellom avdelingane. Det er behov for ei sterkare koordinering av tenestene på 
tvers av avdelingsgrensene for å få til ei effektiv utnytting av dei administrative 
ressursane og tenesteressursane. Dette er bakgrunnen for at utviklingsavdelinga og 
anlegg- og driftsavdelinga vert slått saman til ei avdeling frå 01.01.2016. NAV og 
Barn, familie og helse vert også slått saman frå 01.01.2016. 
 
Prosessen med organisasjonsendring bør halde fram med sikte på at ny organisasjon 
skal vere på plass 01.01.2017. Dette arbeidet skal skje i samarbeid med 
arbeidstakarorganisasjonane og rettane til dei tilsette må sikrast i prosessen. 
 
Utfordringar: 

 Rigge kommuneorganisasjonen slik at den til ei kvar tid er best mogleg rusta til 
å løyse oppgåvene. 

 Balanse mellom oppgåver og tilgjengelege ressursar/tid. 

 Kapasitet til å følgje opp utviklinga og forventningane innanfor IKT. 

 Trekke fram positive hendingar og etablere fellesarenaer for utvikling, 
omdømebygging og kulturbygging. 

 
Tenester: 
Forventingsstyring vil seie å vere tydeleg på kva for tenester og til kva kvalitet eller 

standard Herøy kommune kan levere ut frå dei ressursane kommunen faktisk har.  
 
Dei kommunale tenestetilboda som barnehage, skule, sjukeheimsplass mv tek folk for 
gitt i alle kommunar. Ein greier ikkje å marknadsføre desse tenestene som unike sjølv 
om kvaliteten er god. Derimot vil effekten vere fråstøytande dersom tilbodet vert 
oppfatta som dårleg.  
 
Staten har gjennom inntektssystemet fastsett kriterier for utgiftsnivået for Herøy 
kommune. Tenester som er organisert dyrare enn inntektsoverføringane frå staten 
kompenserer, må vi dekkje sjølve. Det skjer i praksis ved at standarden eller tilbodet 
på andre tenesteområde vert lågare. Høgare utgiftsnivå er knytt til strukturell 
organisering og er vanskeleg å gjere noko med på kort sikt, men pressar seg no fram 
som aktuelle tiltak. 
 
I K-sak 166/14 Budsjett 2015 vart det m.a. gjort slikt vedtak i pkt. 9: 
«Kommunestyret ynskjer ein ekstern gjennomgang av organisering, struktur og 
tenestenivå, for å sjå kvar drifta kan effektiviserast…» 
 
Vidare vart det i K-sak 167/14 gjort slikt vedtak: 
«Kommunestyret ber om at det vert innhenta tilbod frå KS Konsulent om ein 
KOSTRA-analyse der kommunen m.a. ynskjer å få fram kvar det er eit handlingsrom 
for innsparing…» 
 
Rapporten konkluderte med at Herøy kommune på stort sett alle område ser ut til å 
vere ein svært effektiv driven kommune.  
 
Rapporten peikar på at kommunen generelt sett har svært lave 
brukarbetalingar/gebyr. Det er ikkje fanga opp at byggesaksgebyret vart auka 
vesentleg for 2015. Det vert også peika på at kommunen ikkje har eigedomsskatt. 
 
Eg oppfatta det slik at kommunestyret fann KOSTRA- gjennomgangen som nyttig og 
gjerne ville ha slike gjennomgang annan kvart år.  
 
Eg opplever også slik ekstern gjennomgang som svært nyttig.  
 
Ein del kommunar har også gjennomført ekstern gjennomgang etter 
Kommunekompasset der kommunen sin praksis vert målt på 8 område: 

1. Offentlegheit og demokrati 
2. Tilgjengelegheit, innbyggjar- og brukarorientering 
3. Politisk styring og kontroll 
4. Leiarskap, ansvar og kontroll 
5. Serviceutvikling og effektivitet 
6. Kommunen som arbeidsgjevar 
7. Utviklingsstrategi og lærande organisasjon 
8. Kommunen som samfunnsutviklar. 

 
Kommunane som har gjennomført Kommunekompasset, gir tilbakemelding på det har 
vore nyttig og utviklande. Eg vil difor rå til at kommunen gjennomføre ei ekstern 
måling etter kommunekompasset i 2016. 
 
Utfordringar: 

 Sikre forutsigbare, forsvarlege tenester 

 Tilpasse og utvikle tenestene i samsvar med endra behov 
 
Lokalsamfunn: 
Kommunen har hatt ei målsetjing om 10.000 innbyggjarar innan 2020. Frå 01.01.2010 
til 01.01.2015 auka folketalet frå 8383 til 8934. 

Ei positiv folketalsutvikling er avhengig av at Herøy vert oppfatta som ein attraktiv 
kommune å besøkje, bu og arbeide i. Opninga av hotellet, konserthuset, ny kino og 
skipssimulator har sett Herøy og Fosnavåg på kartet på ein måte som vi kan dra nytte 
av over tid. Sunnmørsbadet vil også vere ein særs positiv faktor for omdømme til 
Herøy kommune. Det er ein samanheng mellom tilgang på oppleving, sosiale 
møteplassar mv. og attraktivitet.  
 
Summen av handlingane til både politikarane og  tilsette er med på å forme 
omdømet. 
 
Folketalsutviklinga er også avhengig av at det vert lagt godt til rette for busetjing og 
næringsutvikling. Det bør leggast til rette for ei balansert utvikling med livskraftige 
bygder og eit sterkt, levande og attraktivt sentrum. Det vert elles vist til 
kommunedelplanen om bustadpolitikken. 
 
Utfordringar: 

 Samordne prioriteringar av investeringar i bygg, utbygging av byggjefelt og 
infrastruktur 

 Legge til rette for ei balansert utvikling i heile kommunen  

 Stimulere til byutvikling i Fosnavåg 
 
Økonomi 
Det er viktig å stabilisere økonomien ved streng prioritering og på sikt gjere drifta 
uavhengig av dei svingande inntektene, slik at desse midlane heller kan gå til å 
byggje opp reservar eller til sparing til større investeringar. 
 
Det er svært vanskeleg å ha ein vekststrategi for kommunen samtidig med 
innstramming i  tenestetilbodet. Føresetnaden for at ein arbeidstakar opplever å 
meistre situasjonen, er at han/ho har den kompetansen som er nødvendig, og at 
han/ho har tilstrekkeleg tid til å gjere jobben. 
 

Det er viktig at kommunestyret finn den rette balansen mellom desse faktorane. Vert 
drifta pressa med for tronge rammer, oppstår lett ein negativ spiral med press på 
tid/stress, auka sjukefråver og rekrutteringsvanskar. Det bør satsast på investeringar i 
økonomiplanperioden som frigjer ressursar til drift og/el. auka inntekter.  
 

Særleg sentrale utfordringar i økonomiplanperioden: 

 Gjere seg uavhengig av svingande inntekter i drifta og byggje opp buffer 

 Følgje opp energimålet i klimaplanen og ta ut potensialet for reduserte 
energikostnader gjennom energistyring og ENØK 

 

5. VURDERINGAR OG KONKLUSJON FRÅ RÅDMANNEN 
 
Herøy kommune har ein ambisjon om å vere «ei båtlengd føre» og vere «ein attraktiv 
kommune å besøkje, bu og arbeide i». Kommunestyret har vidare vedteke ein strategi for 
utvikling av lokalsamfunnet, organisasjonsutvikling og leiarutvikling. 
 
Det er krevjande å ha ein vekststrategi for kommunen samtidig med innstramming i  
tenestetilbodet.  
 
I rådmannen sitt framlegg til budsjett og økonomiplan har eg prøvd å finne ein balanse 
mellom stramme, men fagleg forsvarlege rammer for tenestetilbodet, og rammer som legg til 
rette for utvikling. 
 
Driftsbudsjettet: 

KOSTRA- rapporten konkluderte med at Herøy kommune på stort sett alle område ser ut til 
å vere ein svært effektiv driven kommune. Rapporten peika vidare på at kommunen har 
svært lave brukarbetalingar/gebyr. 

 
Gjennom 2015 har administrasjonen arbeidd med å skape balanse mellom kommunen sine 
utgifter og inntekter m.a. 

 Stans i tilsetting og vikarbruk i vakante stillingar der det ved presserande behov for 
tilsetting vert avgjort av formannskapet.  

 Kritisk vurdert tenestenivået i forhold til standarden i dag og kva som er forsvarlege 
tenester. 

 Analysert den administrative organiseringa og bruk av administrative ressursar. 

 Analysert inntektspotensialet, inklusive gebyr, brukarbetaling og eigedomsskatt.  
 
I 2015 er det så langt trekt inn fylgjande stillingar: 

 1,0 stilling som prosjektleiar bygg 

 1,0 stilling som folkehelsekoordinator/kulturarbeidar (går ut 01.12.2015). 

 1,4 stilling reinhald 
 
I tillegg står fylgjande stillingar vakante: 

 1,0 stilling rådmann/assisterande rådmann 

 1,0 stilling Servicetorget 

 0,3 stilling økonomi/personal 
 
Kommunestyret må ta stilling til om desse stillingane skal lysast ut eller om dei skal stå 
vakante/trekkjast inn. Det er førebels budsjettert med stillingane i 2016. 
 
Når det gjeld budsjett 2016, manglar kommunen likevel ca 7,540 mill kroner for å vidareføre 
drifta vi har i dag. Inntektsanslaget i statsbudsjettet og frå KS er då lagt til grunn.   Om ein 
vedtek forslag til nye gebyr på områder som plan, oppmåling, byggesak og aukar 
brukarbetalingane innan pleie- og omsorg, samt vaksineringskostnadane til det nivået ein 
har foreslått vil kommunen sine gebyr og brukarbetaling vere på nivå med dei høgste i 
regionen.  Totalt utgjer dette kr 840.000,-.  Utbytte frå Tussa og finans elles er gjort greie for 
i kap 2.3 og 2.4. 
 
Driftsutgiftene er barberte ned til eit minimum. Det ser ut til å vere lite å hente dersom ein 
ikkje går på lønsutgiftene. Kommunen ser ut til å ha ein for høg bemanning i forhold til 
inntektene, og det ser ikkje ut som det er mogleg å få balanse mellom utgifter og inntekter 
utan at det vert gjennomført ein reduksjon i lønsutgiftene/ nedbemanning. Ei slik 
nedbemanning bør i hovudsak skje ved naturleg avgang. 
 

For at ei slik nedbemanning skal kunne skje med minst mogleg konsekvensar for 
tenesteytinga, må personalressursane utnyttast meir fleksibelt og effektivt. Eg vil difor rå til 
at det vert gjennomført organisatoriske endringar i 2016 med samanslåing av 
tenesteområde slik at det vert lagt betre til rette for å nytte ressursane på tvers i 
organisasjonen. Slike endringar kan vere krevjande, og eg rår til at det parallelt vert arbeidd 
med kompetanseutvikling, spesielt leiarutvikling og organisasjonsutvikling. 
 

Det må vurderast om vakante stillingar skal dragast inn og dei må i alle høve haldast 
vakante så lenge det er forsvarleg. Eg vil rå til at rådmannen i samarbeid med dei tillitsvalde 
legg fram ein plan for reduksjon av lønsutgiftene/nedbemanning innan 01.03.2016. 
Innsparingar vert i 2016- budsjettet lagt inn som rammeinnsparing på dei ulike avdelingane. 
 

For å styrke organisasjonen si evne til å gjere dei nødvendige omstillingane, vil eg rå til at 
leiarutviklingsprogrammet vert vidareført. Vidare vil eg rå til at kommunen gjennomfører 
Kommunekompasset. Det vert søkt KS om OU-midlar til dekning av kostnadane. 
 

Fleire kommunar innfører eigedomsskatt for å sikre gode tenester til innbyggjarane og 
prioritere samfunnsutvikling. I 2001 hadde 25 % av kommunane eigedomsskatt. No er det 

meir enn 300 kommunar som har nyttiggjort seg dette inntektspotensialet på ein eller annan 
måte.  For Herøy kommune vil evt innføring av eigedomsskatt gjeve oss meirinntekter i 
storleiken 14 – 50 mill kroner (opptrapping over 4 år – frå 2 promille i startåret til maks 7 
promille etter 4 år).  Det politiske miljøet i kommunen ynskjer ikkje å etablere denne 
ordninga, men dersom kommunen skal investere i ny barneskule på Bergsøya, fleirbrukshall 
ved Einedalen skule og i Herøy ressursenter vil kostnadar knytt til renter og avdrag bli så 
store at ikkje kan finansiere dette gjennom ytterlegare kutt i drifta. 
 

I 2016 vil ikkje rådmannen tilrå meir enn eitt nytt driftstiltak.  Det er å auke barnehageleiar si 
stilling frå 80 til 100%.  Grunnen til detter er meirarbeid knytt til behovsprøving av 
brukarbetalinga.  Om andre av tiltaka må gjennomførast må dei takast innan eiga ramme 
ved å prioritere ned eksisterande tiltak.  Det kan også vere slik at nye tiltak (t.d. 
Norskopplæring av flyktningar i grunnskulen) kan finansierast ved bruk av flyktningmidlar.   
 
Områda/avdelingane har kome med mange forslag til nye driftstiltak.  Nokre av dei er såkalla 
«må» tiltak.  Kostnadar ein vil få uansett om ein budsjetterer med dei eller ikkje.  Det gjer at 
nokre avdelingar får eit større krav til innsparing enn det som er skissert i punktet under *).  
Grunnen til at ein ikkje vil tilrå nye driftstiltak er sjølvsagt at ein ikkje har midlar til dette. 
 
Rådmannen sitt budsjettforslag er saldert ved at: 

 gebyrinntektene er auka med kr 840.000,-,  

 ein hentar inn kr 890.000,- frå bundne fond 

 områda/avdelingane får eit rammetrekk på vel 1,25% av brutto lønsutgifter – totalt kr 
5.000.000,- *) 

 det vert lagt inn eit rammetrekk på kr 2.000.000,- sentralt som etter kvart skal 
finansierast av reduserte lønsutgifter som følje av t.d. lengre vakansar, heimlar som 
vert tatt vekk etc. 

 
Det gjer at ein kan finansiere områda/avdelingane sine justerte budsjettforslag (ink løns- og 
prisvekst på 2,7%), auka stillingsheimel barnehageleiar (20% - kr 160.000,-) og auka 
finanskostnadar (renter) som følje av investeringar med i alt kr 1.030.000,-. 
 
I områda/avdelingane sine rammer har ein også gjort tiltak når det gjeld budsjetteringa av 
straumkostnader.  Ein har tatt utgangspunkt i rekneskapsførte straumkostnader i 2014 og 
redusert desse med 4% og justert alle strampostane i tråd med dette. 
 
 
Investeringsbudsjettet: 
Kommunen betaler ca 22 mill kroner i avdrag på lån kvart år. Det betyr at dersom 
kommunen investerer for meir enn 22 mill koner i året i økonomiplanperioden, vil vi få ein 
auke i finanskostnadene.  
 

Det er neppe realistisk å redusere driftsutgiftene i økonomiplanperioden med meir enn 7,0 
mill kroner slik det er lagt opp til i 2016. Det betyr at inntektene i økonomiplanperioden må 
aukast for å kunne gjennomføre investeringsprogrammet. Sal av aksjar i Tussa kan vere eitt 
alternativ, eigedomsskatt eitt anna. 
 

Finanskostnader for investeringsprosjekt i 2016 er finansierte i rådmannen sitt framlegg. 
Forslaga til investeringsprosjekt for 2017-2019 er ikkje finansierte i framlegget då det i dag 
ikkje er inntekter til å dekkje meir enn investeringar tilsvarande ca 22,0 mill pr år. 
 

 
 
Fosnavåg, 06.11.2015 
 
 
Olaus-Jon Kopperstad Geir Egil Olsen 

Rådmann Avd.leiar 

 

 
 
 
 
 
 
 
 
Særutskrift: 

Vedlegg: 
 
 
 
 
Saksopplysningar: 
 
 
 
Vurdering og konklusjon: (skal slettast om saka ikkje har konsekvensar for….) 
 
Konsekvensar for folkehelse: 
 
Konsekvensar for beredskap: 
 
Konsekvensar for drift: 
 
 
 
Fosnavåg, 18.11.2015 
 
 
Olaus-Jon Kopperstad Geir Egil Olsen 
Rådmann Avd.leiar 
 
Sakshandsamar: Geir Egil Olsen 

